BAT g ETA HARREMANAK ONAK EZ DIRENEAN?

TRATU ONAK, TRATU TXARRAK

6 3. Tratu txarrak identifikatzen ditugu

Tratu txarren artean eraso fisikoa deigarriena izan arren, badaude kontuan hartu beharreko
bestelako alderdiak eraso motak identifikatzeko: ahozkoa, soziala, psikologikoa, sexista,
homofoboa, arrazista, ziber-erasoak...

Jarduera honetan, ikasleen arteko eraso motak identifikatzea eta horietaz hausnartzea
proposatzen da.

Jarduera hau egin baino lehen, “* komenigarria da Kezkategia jarduera egitea, giro lasaia egon
dadin eta ikasleek horrelako ariketak egiteko ohitura har dezaten.

HELBURUAK

Ikasleen arteko tratu txarrak identifikatzea.
Erasoen ezaugarriak eta motak identifikatzea.

GARAPENA

Gaiarekin hasteko, bideo batzuk ikustea proposatzen da. Bideoak laburrak dira eta behin baino
gehiagotan ikus daitezke, jarraian edo banan-banan.

Bideoak ikusi ondoren, eskola-jazarpenari buruz hitz egingo da talde handian.

Eztabaida gidatzeko galderak:

Zer kontatzen da bideoetan?

Zergatik uste duzue gertatzen dela egoera hori?

Zein da bideoetako mezua?

Eskola-jazarpena al da bideoan ikusten den joera? Nola definitzen dugu eskola-jazarpena
(bullying-a)?

Zer nahi dute eskola-jazarpena eragiten duten ikasleek? Zer lortzen dute?

Ikusi al duzue antzeko egoerarik inoiz?

Zer egin dezakete jazarpena sufritzen dutenek egoera horri aurre egiteko?

Zer egin dezakete bortizkeria ikusten duten ikasleek?

Ikasleak 4 kideko taldeetan banatuko dira eta Tratu txarrak identifikatzen ditugu eranskina beteko
dute. Bertan, bideo bakoitzaren izenburua adostu behar dute, mezua ondo ulertu dutela ziurtatzeko,
eta bideo horietan ikusi dituzten eraso motak identifikatu.

Bukatzen dutenean, talde handian partekatuko dituzte talde guztien lanak.

Fitxa betetzea. Adibide bat:




BAT g ETA HARREMANAK ONAK EZ DIRENEAN?

1: Swedish Friends 1 Eraso fisikoa
lle-gorria Ahozko erasoa
Psikologikoa: umiliatzea

2: Swedish Friends 2 Soziala: kontuan ez hartzea
Neska ikusezina

3: Hardord Ahozko erasoa
Hitzek ere min egiten dute

4: Friends- Tillsammans Eraso fisikoa

Elkarrekin bai Ahozko erasoa
Psikologikoa: umiliatzea

Bukatzeko, eta talde handian, kontuan izanik helburuak zirela ikasleen arteko tratu
txarrak identifikatzea eta erasoen ezaugarriak eta motak identifikatzea, ikasleekin
saioaren balorazio txiki bat egingo da:

e Zerikasi dugu? Zertaz ohartu gara?
e Zer egin dugu ondo?
e Zer hobetu behar dugu?

Irakasleak jasoko du ikasleek esaten dutena eta hurrengo saioan gogoraraziko die.

DENBORA
Bi saio

BALIABIDEAK

o Bideoen playlist
https://www.youtube.com/playlist?list=PLvAtirz2SodhIHgJALOpl6UAKf7h5ACOY

Swedish Friends 1
Swedish Friends 2
Friends- Tillsammans
Hardord

e Eranskina: “Tratu txarrak identifikatzen ditugu”



